
[л. 228 об.] есмы скуден, но разумом обилен; ун возраст имею а стар 
смыслом. Мых1 мыслью, яко орел, паря по воздуху. 

XXIX. Но подстави сосуды скуделнии под поток капля языка моего, 
да не^аплю^ сладчаиши меду словеса уст моих. Яко ж[е] рече Давид: 
сладка словеса твоя, паче меда устом моим. Соломон рече: словеса 
добра напаяют душу, покрывает же печаль сердце безумному. 

XXX. Мужа бо мудра посылай, мало ему кажи, а безумна посылай, 
сам не ленис[я] по нем итти. Очи бо;і мудрых желают благих, а безум
наго дому пировнаго. Лепши слышати прения умных, нежели безумных 
наказания. Дай премудру вину, премудрее будет. 

XXXI. Не сей бо на браздах4 жита, ни мудрости на сердце безум
ных, [л. 229] Безумных5 бо ни орют, ни сеют, ни в житницу збирают, 
но сями6 с[я] ражают. Како в утел мех лити, так безумнаго учити; 
псом и свин[и]ям не надобе злато и сребро, ни безумному мудрая сло
веса; ни мертвеца разсмешити, ни безумнаго наказати. Дети бегают 
рода, а бог пьяна человека. Коли пожрет синица орла, коли камение 
восплавает по воде, коли свин[и]я почнет на белку лаяти, тогда без
умный уму научитца. 

XXXII. Или ми речеши: от безумия ми еси молвил. То не видал 
есми неба полстяна, ни звезд лутовяных, ни безумна, мудрость глаго
лющих. Или ми речеши: солгал есми яко тать. Аще бы умел украсти, 
то толко бы не скорбел. Девица погубляет красоту свою [л. 229 об.] 
б . . . , а муж мужество свое тат[ь]бою. 

ХХХЩ. Княже мои, господине мои! Не море топит корабли, но 
ветри; а не огнь творит разжение железу, но надымание мешное; 
тако ж[е] и князь не сам впадает в вещь, но думцы вводят. 3 добрым 
бо думцею князь высока стола додумаетца, а с лихим думцею думает 
и он малого лишен будет стола. 

XXXIV. Глаголет бо в мирских притчах: не скот во скотех коза; 
а не зверь во зверех еж; не рыба в рыбах рак; не птица во птицах7 

непотыр; а в мужах муж, кем своя владеет жена; не жена в женах, 
иже от своего мужа б. ..; не работа в работах под жонками возити. 

XXXV. Девие дива, иж[е] кто поемает жену злообразну прибы[т]ка8 

ради. 
XXXVI. Некогда ж[е] виде жену злообразну, приницающе к зерцалу 

и мажущеся9 румянцем,10 и рех ей: не зри в зерцало, видевши лепость 
лица [л. 230] своего, зане болшую печал[ь] приимеши собе. 

XXXVII. Или речеши: женис[я] у богата тестя чти деля; а ту яж[ь] 
и пей и веселис[я] в великой радости и в любве. То лепши вол ввести 
в дом свои, нежели злая жена поняти: вол бо не молвит, ни зла мыс-

1 Ошибочно, ем. бых. 
2 7*а« в рукописи, ем. накаплю. 
3 бо над строкой. 
4 дах над строкой. 
5 безумных над строкой. 
6 Так в рукописи, ем. сами. 
7 п над строкой. 
8 Пропуск т в рукописи не отмечен. 
9 жу над строкой. 

10 мян над строкой. 


